
Jaya Durge Shivade ! (Durga-Nirajanam)

ஜய து³ர்கே³ ! ஶிவதே³ ! (நீராஜநம்)

ௐ ஜய து³ர்கே³ ! ஶிவதே³ !, ஜய ஜய து³ர்கே³ ஶிவதே³ !
து³ர்க³தி-ஹாரிணி ! மாத: !, தவ சரணே ப்ரணிபாத:,
ஹே ஶுப⁴தே³ ! வரதே³ !, (தவ) பத³-பத்³மே வந்தே³॥
ௐ ஜய து³ர்கே³ ! ஶிவதே³ !, ஜய ஜய து³ர்கே³ ஶிவதே³ !॥ (த்⁴ருவம்)॥
கேஶரி-வாஹிநி ! கௌ³ரீ, த்வம் கி³ரிராஜ-ஸுதா । (அயி !)
ஆத்³யா ஶக்தி:ஸுப⁴கா³,ஸுர-நரவ்ரு’ந்த³-நுதா ॥ 1॥
து³ஷ்ட-விதா³ரண-ருத்³ரா, த்வம் த்ரிபு⁴வந-தா⁴த்ரீ । (அயி !)
மஹிஷ-விமர்தி³நி ! தே³வீ, ஜக³தாம் பரிபாத்ரீ ॥ 2॥
மங்க³ளமயி ! மாதஸ்த்வம், க³ங்கா³த⁴ர-காந்தா । (அயி !)
தி³வ்யாப⁴ரணை-ர்ப⁴வ்யா, ப்ரேமமயீ ஶாந்தா ॥ 3॥
து³ரிதம் ஹர ஜநநீ மே,குரு ஸுத³யாம் ப்ரதி மாம் । (அயி !)
ஹைமவதீம் நௌமி த்வாம்,ஸ்நேஹமயீம் ப்ரதிமாம் ॥ 4॥
ஸ்வஸ்திமயம் தவ ஹஸ்தே, ஶூலம் விகராலம் । (அயி !)
ஶங்கரி !ஸகலாதங்கம்,ஹர ஸங்கடஜாலம் ॥ 5॥
தவ ஶுப⁴-தி³வ்யம் ஜ்யோதி:, உஜ்ஜ்வலயது பு⁴வநம் । (அயி !)
ஸுந்த³ரயது பரிவேஶம்,ஸுக²யது விஶ்வஜநம் ॥ 6॥
தவ கருணாம்ரு’த-தா⁴ரா, ஶமயது கு³ரு-தாபம் । (அயி !)
ஶீதலயது ஸம்ஸாரம்,ஹ்ரு’த்வா கலி-பாபம் ॥ 7॥
ப⁴வப⁴ய-நாஶிநி ! பீ⁴மாம், பரமாநந்த³-ப⁴ராம் । (அயி !)
த்வாம் ப⁴க³வதீம் நதோऽஹம், ஸௌம்யாம் ப⁴க்திபராம் ॥ 8॥
மார்ஜய ஸகலம் தோ³ஷம்,குரு மாம் க்ரு’தக்ரு’த்யம் । (அயி !)
மாதஸ்தவார்ச்சநேயம், ஶம் விதரது நித்யம் ॥ 9॥

– ரசயிதா : டா³ॅஹரேக்ரு’ஷ்ண-மேஹேர:

